
Shri Sundararaja Stotram

ಶ್ರೀಸುಂದರರಾಜಸ್ತೋತ್ರಂ

ಲಕ್ಷ್ಮೀದಿವ್ಯಕರಾರವಿಂದಮೃದುಲಂ ಸಂಫುಲ್ಲಪದ್ಮಾರುಣಂ
ಬ್ರಹ್ಮೇಶಾನಸುರಾಸುರೇಂದ್ರಕನಕಶ್ರೀಮೌಲಿನೀರಾಜಿತಂ .

ವಜ್ರಾಬ್ಜಧ್ವಜಶಂಖಚಕ್ರವಿಲಸತ್ಕಲ್ಪಾಂಕುಶೈರ್ಲಾಂಛಿತಂ
ವಂದೇ ಸುಂದರರಾಜಪಾದಯುಗಲಂ ಶ್ರೀಭೂಷಣೈರ್ಭೂಷಿತಂ .. 1..

ಶ್ರೀಮಂತಃ ಶಠಕೋಪಸಂಯಮಿಮುಖಾ ವೈಕುಂಠಭಕ್ತಾಸ್ತು ಯೇ
ತೇಷಾಂ ಶ್ರೇಷ್ಠತಮೋ ದ್ವಿಜೋತ್ತಮವರಃ ಶ್ರೀವಿಷ್ಣುಚಿತ್ತೋ ಮಹಾನ್ .

ಯಸ್ಮಿನ್ ಶ್ರೀಮಧುರಾಪುರೇ ತ್ವಭಿಜಗೌ ಶ್ರೀಮಂಗಲಾಶಾಸನಂ
ತಂ ವಂದೇ ಮಧುರಾಧಿರಾಜಮಮಲಂ ವ್ಯೂಹಾತ್ಮಕಂ ಸುಂದರಂ .. 2..

ಶ್ರೀಮಾನ್ ಶ್ರೀಪರತತ್ತ್ವನಿರ್ಣಯಮನಾಃ ಶ್ರೀವಲ್ಲಭಾಖ್ಯಃ ಪ್ರಭುಃ
ಸಂಪತ್ಪೂರ್ಣಗುರೂತ್ತಮಾ ದಿವಿ ಬುಧಾನಾಹೂಯ ಶುಲ್ಕಂ ಧನಂ .

ಸಂಕಲ್ಪ್ಯಾರಭತೇ ತದಾ ತು ಸಮಯೇ ಶ್ರೀವಿಷ್ಣುಚಿತ್ತೋ ಗುರು-
ಸ್ತದ್ ಗೋಷ್ಠಯಾಂ ಮಧುರಾಮಗಾದ್ಬುಧವರಾನ್ ಜೇತುಂ ಮಹಾವೈಭವಃ .. 3..
ಶ್ರೀಮಂತಂ ವಟಪತ್ರಶಾಯಿಕೃಪಯಾ ವೇದಾಂತಪಾರಂಗತಂ
ಲಕ್ಷ್ಮೀನಾಥನಿವಾಸಭೂತಹೃದಯಂ ಶ್ರೀವಿಷ್ಣುಚಿತ್ತಂ ಗುರುಂ .

ದೃಷ್ಟ್ವೋತ್ಥಾಯಮಹಾನುಭಾವಮನಘಂ ನಮ್ರೋಽಭವತ್ತದ್ಗುರು-
ಸ್ತತ್ಕಾಲೇ ಮಹಿಮಾನಭಿಜ್ಞವಿಬುಧಾಃ ಕುರ್ವಂತಿ ಕೋಪಂ ಪರಂ .. 4..

ಸಂಪತ್ಪೂರ್ಣಗುರೂತ್ತಮಸ್ತು ವಿಬುಧಕ್ಷ್ಮಾಪಾಲಚೂಡಾಮಣಿ-

ಸ್ತತ್ಕಾಲೇ ವದತಿ ಸ್ಮ ಶಾಸ್ತ್ರನಿಪುಣಂ ಶ್ರೀವಿಷ್ಣುಚಿತ್ತಂ ಗುರುಂ .

ಕರ್ತವ್ಯಃ ಪರತತ್ತ್ವನಿರ್ಣಯ ಇಹ ಶ್ರೀವಿಷ್ಣುಚಿತ್ತ ತ್ವಯಾ
ತೇನೋಕ್ತಃ ಸದಸಿ ಸ್ಥಿತಾನ್ ಸ ಚ ಬುಧಾನ್ ಸಂರಂಭತೇ ಸಾದರಂ .. 5..

ವೇದಾಂತಸ್ಮೃತಿಶಾಸ್ತ್ರವೇದ್ಯಮಹಿಮಂ ಶ್ರೀಪಾಂಚರಾತ್ರಸ್ತುತಂ
ಶ್ರೀರಾಮಾಯಣಭಾರತಾದಿವಿದಿತಂ ನಿರ್ಬಾಧಮಾದ್ಯಂ ಮಹತ್ .

ಶ್ರೀನಾರಾಯಣನಾಮಕಂ ಚ ಸಗುಣಂ ತತ್ತ್ವಂ ಪರಂ ಶಾಶ್ವತಂ
ಶ್ರೋತವ್ಯಂ ವಿಬುಧಾ ಭವದ್ಭಿರಮಲಂ ಜ್ಯೋತಿಃ ಫಣಾಮೋ ವಯಂ .. 6..

ಸತ್ಯಂ ಜ್ಞಾನಮನಂತಮವ್ಯಯಮಜಂ ಜ್ಯೋತಿಃ ಸದಾ ನಿರ್ಮಲಂ
ತತ್ತ್ವಂ ನಿರ್ಮಲದಿವ್ಯಮಂಗಲಗುಣಂ ನಾರಾಯಣಾದ್ಯಾಖ್ಯಕಂ .

ವೇದಾಂತಸ್ಮೃತಿಪಾಂಚರಾತ್ರವಿದಿತಂ ತ್ರೈಲೋಕ್ಯಭೂಪಾಲಕಂ
ಬ್ರಹ್ಮೇಶಾನಮಹೇಂದ್ರದೇವಜನಕಂ ಶಾಂತಂ ಮಹಾವೈಭವಂ .. 7..

ವೇದಾನಾಮಪಹಾರದುಃಖಿತಮನಾ ಲೋಕಪ್ರಸಿದ್ಧೋ ವಿಧಿ-

ಸ್ತತ್ಕಾಲೇ ಹ್ಯಸುರಂ ನಿಹತ್ಯ ಭಗವಾನ್ ನಾರಾಯಣೋ ವತ್ಸಲಃ .
ಕಾರುಣ್ಯೇನ ದದಾತಿ ವೇದಮಖಿಲಂ ತಸ್ಮಾಜ್ಜಗನ್ನಾಯಕಃ
ಕೋ ವಾ ಶಂಸತ ಪಕ್ಷಪಾತರಹಿತಾ ಯೂಯಂ ಬುಧಾಃ ಕೇವಲಂ .. 8..

ಈಶಾನಃ ಕಮಲಾಸನಸ್ಯ ಶಿರಸಃ ಛೇದಾದಭೂತ್ ಪಾತಕೀ
ಪ್ರಾಯಶ್ಚಿತ್ತಮಯಂ ದಧಾರ ಶಿರಸಾ ವೈಕುಂಠಪಾದೋದಕಂ .

ತಸ್ಮಾದೇವ ಹಿ ಪಾವನತ್ವಮಗಮದ್ಗಂಗಾಧರಾಖ್ಯಾಂ ತತಃ
ಕೋ ವಾ ಶಂಸತ ಪಕ್ಷಪಾತರಹಿತಾ ಯೂಯಂ ಬುಧಾ ಈಶ್ವರಃ .. 9..
ಬ್ರಹ್ಮಾಣಂ ಸೃಜತಿ ಸ್ಮ ವೈ ಸ ಭಗವಾನ್ ಶ್ರೀನಾಭಿಪಂಕೇರುಹಾತ್
ರುದ್ರಂ ಸೋಽಪಿ ಪಿತಾಮಹಶ್ಚ ಸ ಹರಃ ಪಂಚಾನನಃ ಷಣ್ಮುಖಂ .

ತಸ್ಮಾದ್ವೇದಪುರಾಣರತ್ನವಿದಿತಾನ್ನಾರಾಯಣಾತ್ ಕಃ ಪ್ರಭುಃ .
ಯೂಯಂ ಶಂಸತ ಪಕ್ಷಪಾತರಹಿತಾ ವಿದ್ವದ್ವರಾ ಈಶ್ವರಃ .. 10..
ಇತ್ಥಂ ವೇದಪುರಾಣಶಾಸ್ತ್ರವಚನೈಃ ಶ್ರೀಪಾಂಚರಾತ್ರಾದಿಕೈಃ
ಶ್ರೀರಾಮಾಯಣಭಾರತಾದಿವಚನೈಃ ಶ್ರೀವಿಷ್ಣುಚಿತ್ತೋ ಗುರುಃ .
ತದ್ಗೋಷ್ಠಯಾಂ ಪರತತ್ತ್ವನಿರ್ಣಯಮಹೋ ಕೃತ್ವಾ ಬುಧಾನ್ ಪಂಡಿತಾನ್
ಜಿತ್ವಾ ತತ್ರ ಜವೇನ ಸರ್ವವಿದಿತಂ ಚಿಚ್ಛೇದ ಶುಲ್ಕಂ ಮುದಾ .. 11..

ಇತ್ಯಾಶ್ಚರ್ಯಚರಿತ್ರಮಸ್ಯ ವಿಬುಧಾಃ ಸರ್ವೇ ಮಹಾಪಂಡಿತಾಃ
ಸಂಪತ್ಪೂರ್ಣಗುರೂತ್ತಮಶ್ಚ ಜಗತಾಂ ರಾಜಾಧಿರಾಜಃ ಪ್ರಭುಃ .
ದೃಷ್ಟ್ವಾ ತತ್ರ ಮಹಾವಬೋಧವಿಭವಂ ಶ್ರೀವಿಷ್ಣುಚಿತ್ತಂ ಮುದಾ
ಕುರ್ವಂತಿ ಸ್ತುತಿಮಂಗಲಂ ಪುಲಕಿತಾಃ ಕಲ್ಯಾಣಶಂಖಧ್ವನಿಂ .. 12..

ಶ್ರೀಮಾನ್ ಭೂವಲಯಾಧಿರಾಜವಿದಿತಃ ಶ್ರೀವಲ್ಲಭಾಖ್ಯಃ ಪ್ರಭುಃ
ಗೋಷ್ಠಯಾಂ ತತ್ಕೃತತತ್ತ್ವನಿರ್ಣಯಮಹಾಸಂತೋಷಪೂರ್ಣಾಶಯಃ .
ಸಂಪತ್ಪೂರ್ಣಗುರೂತ್ತಮಾದಿವಿಬುಧೈಃ ಸಾಕಂ ಮಹಾಪಂಡಿತೈಃ
ಸಮ್ಮಾನಂ ಕುರುತೇ ಮಹೋತ್ಸವಮಿವ ಶ್ರೀವಿಷ್ಣುಚಿತ್ತಪ್ರಭೋಃ .. 13..
ಸ್ಕಂಧಾರೂಢಮಿಮಂ ಗಜಸ್ಯ ಚ ಮಹಾವೀಥಿಂ ವಲಂತಂ ಸ್ತುತಂ
ಭೇರೀಕಾಹಲಶಂಖಗೀತವಿಲಸತ್ಕೋಲಾಹಲಪ್ರೋಜ್ಜ್ವಲಂ .

ಶ್ರೀಶ್ರೀವಲ್ಲಭದೇವಮುಖ್ಯವಿಬುಧೈರ್ಲೋಕೈಃ ಸಮಸ್ತೈರ್ವೃತಂ
ವೈಕುಂಠಃ ಸ ಚ ವೀಕ್ಷತೇ ಸ್ಮ ರಮಯಾ ಶ್ರೀವಿಷ್ಣುಚಿತ್ತಂ ಮುದಾ .. 14..

ಆಕಾಶೇ ಗರುಡೇ ಲಸಂತಮಮಲಂ ಲಕ್ಷ್ಮೀಪತಿಂ ಸಾದರಂ

ದೃಷ್ಟ್ವಾ ತತ್ಸುಕುಮಾರವಿಗ್ರಹಮಹಾಸೌಂದರ್ಯಮಾಲೋಕಯನ್ .

ಅಸ್ಥಾನೇ ಭಯಶಂಕಯಾ ಭಗವತಃ ಶ್ರೀವಿಷ್ಣುಚಿತ್ತೋ ಗುರು-
ರ್ದ್ಯಪ್ಯದ್ದಂತಿಗಲಸ್ಥ ಏವ ಸ ಜಗೌ ಶ್ರೀಮಂಗಲಾಶಾಸನಂ .. 15..

ವಿದ್ವದ್ವೃಂದಸಮಾನತಾಂಘ್ರಿಯುಗಲಂ ಸಮ್ಮಾನಸಾಮ್ರಾಜ್ಯಗಂ
ವಿದ್ಯಾಶುಲ್ಕಧನಾಢ್ಯಕಂ ಗುಣನಿಧಿಂ ದೇವಾದಿಭಿರ್ವಂದಿತಂ .

ಶ್ರೀಶ್ರೀವಲ್ಲಭದೇವರಾಜಮಹಿತಂ ಶ್ರೀವಿಷ್ಣುಚಿತ್ತಾಹ್ವಯಂ
ಲಕ್ಷ್ಮೀನಾಥಸಮೀಕ್ಷಿತಂ ಗುರುವರಂ ವಂದೇ ಮಹಾವೈಭವಂ .. 16..

ತದ್ಗೋಷ್ಠ್ಯಾಃ ಸ ಚ ನಿರ್ಗತಃ ಶ್ರುತಿಶಿರಸ್ಸಾರಾರ್ಥಪಾರಂಗತಃ
ಶ್ರೀಶ್ರೀವಲ್ಲಭದೇವರಾಜಸಹಿತಃ ಶ್ರೀವಿಷ್ಣುಚಿತ್ತೋ ಗುರುಃ .
ದಿವ್ಯಾಷ್ಟಾಂಗವಿಮಾನರತ್ನನಿಲಯಂ ವ್ಯೂಹಾತ್ಮಕಂ ಸುಂದರಂ
ತೇಜೋರಾಶಿಮಯಂಮಹಾಗುಣಗಣಂ ಸಂಸೇವಿತುಂ ಸತ್ವರಂ .. 17..

ಸಾರ್ಧಂ ರಾಜಗುರೂತ್ತಮಾದಿವಿಬುಧೈಃ ಶ್ರೀಗೋಪುರಂ ಸುಂದರಂ
ನತ್ವಾ ಶ್ರೀಬಲಿಪೀಠಕಂ ಚ ಗರುಡಂ ಸೇನಾಪತಿಂ ಸಾದರಂ .

ಅಷ್ಟಾಂಗಾಖ್ಯವಿಮಾನಮದ್ಭುತಗುಣಂ ಸಂಸೇವ್ಯ ಸಾಷ್ಟಾಂಗತಃ
ತಸ್ಯಾಂತಃ ಪ್ರವಿಶಂತಮಂಬುಜಮುಖಂ ಶ್ರೀವಿಷ್ಣುಚಿತ್ತಂ ಭಜೇ .. 18..

ವಂದೇ ಸುಂದರರಾಜಮಿಂದುವದನಂ ವಾತ್ಸಲ್ಯದಿವ್ಯಾದ್ಭುತ-

ಕ್ಷಾಂತ್ಯೌದಾರ್ಯದಯಾದಿಸದ್ಗುಣನಿಧಿಂ ನಾರಾಯಣಂ ಶ್ರೀಪತಿಂ .

ಮುಕ್ತಾರತ್ನಕಿರೀಟದಿವ್ಯತುಲಸೀಮಾಲಾಮಣೀಂದ್ರಾದಿಕ-
ಶ್ರೀಭೂಷಾಸಮಲಂಕೃತಂ ರಶನಯಾ ಭಾಸ್ವತ್ಕಟೀಸುಂದರಂ .. 19..

ಅಷ್ಟಾಂಗಾಖ್ಯವಿಮಾನರಾಜನಿಲಯಂ ಬ್ರಹ್ಮಾದಿಭಿರ್ವಂದಿತಂ
ಮಂದಸ್ಮೇರಶುಭಾರವಿಂದವದನಂ ಕಾರುಣ್ಯವಾರಾನ್ನಿಧಿಂ .

ಸಂತಾನಂ ನಮತಾಂ ಸ್ವಕೀಯಚರಣೌ ಸೌಲಭ್ಯಭೂಮಾವಧಿಂ
ವಂದೇ ಸಂತತಮಂಬುಜಾಕ್ಷಮಮಲಂ ವ್ಯೂಹಾತ್ಮಕಂ ಸುಂದರಂ .. 20..

ಶ್ರೀವತ್ಸಾಬ್ಧಿಸುತಾಮಣೀಂದ್ರತುಲಸೀಮಾಲಾಲಸದ್ವಕ್ಷಸಂ
ಶ್ರೀಮದ್ದಿವ್ಯಸುವರ್ಣರತ್ನಮಕುಟಂ ಭೂಷಾಲಸದ್ವಿಗ್ರಹಂ .

ಶ್ರೀಮದ್ದಿವ್ಯವಿಮಾನಗೋಪುರಮಣಿಪ್ರಾಕಾರರತ್ನೋಜ್ಜ್ವಲ-

ಸ್ಥೂಣಾಸಂವೃತದಿವ್ಯಸನ್ನಿಧಿಶುಭಂ ವ್ಯೂಹಂ ಭಜೇ ಸುಂದರಂ .. 21..

ದಿವ್ಯಾಷ್ಟಾಂಗವಿಮಾನದಿವ್ಯಕನಕಸ್ಥೂಣಾಸಹಸ್ರೋಜ್ಜ್ವಲ-

ಶ್ರೀಮನ್ಮಂಟಪಗರ್ಭಗೇಹವಿಲಸದ್ದಿವ್ಯಸ್ಥಲೀಭೂಷಣಂ .

ದಿವ್ಯಶ್ರೀಮಣಿವತ್ಸಮೌಕ್ತಿಕಮಣಿಶ್ರೀಹಾರಭೂಷಾಮಣಿಂ
ಶ್ರೀಮಂತಂ ಮಧುರಾಧಿರಾಜಮಮಲಂ ವ್ಯೂಹಂ ಭಜೇ ಸುಂದರಂ .. 22..

ದಿವ್ಯಾಷ್ಟಾಕ್ಷರಮಂತ್ರರತ್ನಚರಮಶ್ಲೋಕಾರ್ಥನಿಷ್ಠಾವತಾಂ .

